REGJIMI PER AGJENCITE E UDHETIMIT

Pérkufizime

1. Agjencia e udhétimit éshté personi i tatueshém, i cili vepron si ndérmjetés né emrin e tij dhe
kujdeset pér té realizuar udhétimin pér klientét.

2. Organizatori i udhétimeve turistike konsiderohet si agjenci udhétimi.

3. Termi “Klienti”, né kuptim té kétij seksioni, nénkupton udhétarin ose njé agjenci tjetér
udhétimi.

Objekti i regjimit té agjencisé sé udhétimit

1. Veprimet qé agjencia kryen né emrin e saj pér klientin, pér realizimin e té cilave pérdor
furnizimet e mallrave dhe té shérbimeve té ofruara nga persona té tjeré té tatueshém,
konsiderohen si njé shérbim i vetém i furnizuar nga agjencia e udhétimit pér klientin e saj.

2. Shérbimi i vetém éshté i tatueshém né Republikén e Shqipérisé, nése agjencia e udhétimit e
ka té vendosur vendin kryesor té aktivitetit té saj ose njé njési fikse, prej sé cilés ajo furnizon
shérbimin né Republikén e Shqipérisé.

Vlera e tatueshme

1. Vlera e tatueshme e furnizimit té shérbimit té€ vetém éshté marzhi i agjencisé sé udhétimit
zvogéluar me vlerén e TVSH-sé gé lidhet me veté marzhin.

2. Marzhi i agjencisé sé udhétimit konsiderohet diferenca ndérmjet ¢mimit total té paguar nga
klienti dhe vlerés reale té paguar nga agjencia e udhétimit pér furnizimet e mallrave dhe
shérbimeve té faturuara nga persona té tjeré té tatueshém, pér veprimet e kryera né pérfitim
té drejtpérdrejté té klientit. Transaksionet, sipas kétij neni, duhet té kryhen népérmjet llogarive
bankare.

E drejta e zbritjes sé TVSH-sé

TVSH-ja, qé agjencia e udhétimit u detyrohet personave té tjeré té tatueshém pér veprimet e
kryera sipas nenit 124, té kétij ligji, né pérfitim té drejtpérdrejté té klientit té saj, nuk njihet si e
zbritshme ose e rimbursueshme.

Raste té tjera

1. Nése veprimet, pér té cilat agjencia e udhétimit u éshté drejtuar personave té tjeré té
tatueshém, jané kryer nga kéta persona jashté Republikés sé Shqipérisé, shérbimi i kryer nga
agjencia e udhétimit éshté i ngjashém me veprimtariné e ndérmjetésit dhe pérjashtohet nga
TVSH-ja sipas nenit 62, té kétij ligji.



2. Nése kéto veprime, sipas pikés 1, té kétij neni, jané kryer brenda dhe jashté Republikés sé
Shqipérisé, marzhi aplikohet vetém pér shérbimin e agjencisé sé udhétimit té kryer brenda
vendit. Pjesa e shérbimit té agjencisé sé udhétimit, gé u pérket veprimeve jashté Republikés sé
Shqipérisé, pérjashtohet nga TVSH-ja, sipas nenit 62, té kétij ligji.

Pérjashtimet nga regjimi

Pércaktimet e béra né kété seksion nuk aplikohen pér agjenciné e udhétimit qé vepron vetém si

ndérmjetés né emér dhe pér llogari té kryesorit té saj, sipas pércaktimit té shkronjés “c”, té
pikés 1, té nenit 40, té kétij ligji.



